
Tson Na Tji Judas

Incyaa Judas ts'on 'naan' jon ndéé nn'an clientaa’
Tyo'ts'on

1 Ja Judas condui ja ts'an na itye'ntjon nnon
Jesucristo.  Xi6 Santiago. Maciji tsonva na
matsciienOnhan' ndéé 'o' nn'an na iqueen' tyééhé
Tyo'ts'on 'o' cha' nnduiho' ntsinda nquii jon,
nqueho' na vi'ntyjii jon na ivantyjee' jon 'o' ng'e
Jesucristo. 2 Juu na nty'ia ro nn'an na ntyjii
Tyo'ts'on, yo juu na incyaa jon na tajiiuaan' ts'on
ts'an na tonnon jon, yo nin'juu na vi'ntyjii jon
nn'an, ncyaa jon na ncy'onho' ciientahan'.

Ts'iaan' na tji Judas tsonva
(2 Pedro 2:1-17)

3 Tots'aa jndyihan' ts'én na nciji nciii tson
na ntscienOnhan' ndéého' ntyja 'maan' juu na
conan'xuan na itsin'man Tyo'ts'on fiuan njan-
han. S'aahan' ts'0n na jndei' icanhan' na quity'i
'ndyGho' na ciientyjee'tyenho' quityquii' na van-
tyja n'onho' Jesucristo. Juuhan' ninjon tyin-
cyaa Tyo'ts'on na nque nn'an na ityii' jonhan
ntyja 'naan' nquii jon, nan'xuanhinhan'. 4 M'an
nn'an na jndé squehin tyquii' nt'anho'. Joohan
conduihan nn'an na tyi'quitamguee'hin tonnon
Tyo'ts'on. Joohan conan'ciiejndyohan juu naya na
condui nquii jon na conan'manhan na tanin min
na ve' ndod ro m'aan ts'an yo nctuiichen tyje juu.
Tivio jndui jii'oon ntyja 'naan nan'fieen na nt'uivi'
Tyo'ts'on joo nn'an na cont'a na nnda'. Ndo'

na nnda' conduehan, cotji ntciie'han ntyja 'naan'
nquii Jesucristo na conduihin ty'6h0 yo na co'xen
jon jaa.

Min jfii'loon na conan'manhan' nchu vaa
ntquenon nn'an na conan'que'to n'onhan

5 Juu 'man na s'aa Tyo'ts'on tivio, mangio
yaho'han', majo' min na nnda', mats'a na cafijoon'
n'onho'han'. Siquindyaa jon nn'an Israel navi' na
tom'anhan ndyuaa Egipto, majo' ndécyajndyehan
iscije jonhan tsojnaan' na tatovantyja n'onhan
jon. ¢ Ndo' mantyi cafijoon' n 'onho' nchu vaa na
tjon minndye dngeles, tyi'quintjohin quityquii' juu
ts'ian na t'ua Tyo'ts'on ndé€han, jnty'ehin naijon
na sijnda' jon clientahan. Jo' na jndé tyii' jon-
han nciii joo na cha'vijon vancjo na taquintyja
najaanhan'. Sijnda' jon na quintjotyenhan jo'
ata juu xuee t'man ya na ntco'xen jon angeles
yo nque nn'an xeng'e na tonan'tjahan nnon
jon. 7 Ndo' mantyi cafijoon' n'onho' ntyja 'maan
nn'an tsjoon Sodoma yo Gomorra yo nin'njoon
tom'aan xi'jndio. Cha'xjen joo angeles tyia'fieen
tonan'tjahin, mantyi joo nn'an njoon'fieen to-
nan'tjatohan na ve' ndd' ro tom'anhan yo nty-
jehan, ata nannon tom'anhan yo ntyje nonhan.
Ndo' tsojnaan' jo', siquitsu Tyo'ts'onhan yo chon.
Ndo' juu 'nan na tquenon nan'fieen, ata Xjen nein
conduihan' 'man na itsi'manhan' ndéé na nquii
Tyo'ts'on nt'uiivi' jon nn'an na nan'xuan jnan yo
chon na tyi'je'quinduu’'.

8 Min na nnda' vaa, joo nan'fieen na tyi'xonctie
ji'loon na conan'manhin ndéého', nquehan
conan'ty'ahan si'ts'o 'naanhan na ve' ndd' ro

m'anhan yo nn'an. Ndo' juu najndei na condui
ta Jesus na co'xen jon, tyi'quitjue'cjehan ntyja
'maan'han'. Ndo' ata conan'neinhan jii'oon tsan'
nacjo angeles na conditque na m'aan Tyo'ts'on.
9 Min tyi'quint'a nan'fieen cha'xjen s'aa juu angel
na conditque, tsan na jndyu Miguel. Sijndei' 'ndyo
yutyia tque nnon juu Miguel'fieen na nin'cay'oon
juu si'ts'o maan' Moisés. Majo' tyi'quitsinin
Miguel jii'oon tsan' nnon yutyia tque'fieen na
quitscliejnaan'han'hin. Xia'ntyi tso jon: “Nquii
Tyo'ts'on quitsityia' jon 'u'.”

Mannda' jii'oon tso jon nnon juu. Tyi'c'oon'
ts'on jon na ntscilejnaan' jonhin na ngitso jon na
tyi'ya its'aa juu. 10 Majo' nanmin' na m'anhin
quii' nt'anho' na tyi'yuu' jii'oon na coninncya-
han, conan'manhan jii'oon na itscliejnaan'han'
min'ninchen jii'oon na ndictiaa' n'onhan joohan'.
Tyquii' na covaa' n'on nan'fieen joo jii'oonmin',
itsijonhan'hin cha'vijon quioo' na ve' cont'ato o',
na ndiquindéé ntji' o' ciienta 'man na chuhan'.
Ndo' jnaan' na nnda' vaa na cont'a nan'fieen,
tyi'je'quintyciii na it'uiivi' Tyo'ts'onhan.

11 Joo nanmin' na conan'vi'nn'anhan 'o' yo
jii'oon na conan'manhan ndéého', nt'uiivi'
jonhan ee cuejon cont'ahan cha'xjen tots'aa
Cain. Ndo' cha'xjen juu Balaam nin'cliantjon jon
Xoquitu' yo juu natyia na si'man jon ndéé nn'an
Israel, majo'ntyi cont'a nanmin'. Ndo' cha'xjen
t'uiivi'han' Coré na suehin cjoo' Moisés, mantyi
nt'uiivi'han' nanmin' na ctiajon conan'vehan cjoo'
Tyo'ts'on. 12 Nanmin' fi'enhan quii' nt'anho'
xjen covanciiho' na tojnaan' cocua'ho' ntyja
'maan' na vi'ngioho' ntyjeho' na vantyja n'on

Cristo. Ndo' na conan'jon nan'fieen yoho',
itsjjonhan'hin cha'vijon 'man ty'a quii' nt'anho’,
ndo' jo' itsciejnaan'han'ho'.  Majo' nan'fieen
min tyi'jn'anhin na cocta'hin ndo' covehin
yoho'. Joohan conduihan cha'vijon quito
na ve' xia'ntyi na m'an n'onhin na cotixee'
nquehan. Itsijonhan'hin cha'vijon chincyu na
itscyaa jndyehan' na tandaatsua' quichuhan'.
Itsijonhan'hin cha'vijon n'oon na taté cove',
itsjjonhan'hin cha'vijon 'nan ve jnda jndé tjéhan',
cliii nnon na jndé tye ts'anhan'. 13 Mantyi
itsijonhan'hin cha'ma ndaandue na ndicuichen
na ijuuhan'. 'Nan na cont'a nan'fieen, jnaan' jndyi
vaahan!, itsijonhan' joohan' cha'na chon' ty'a na
icji' ndaandue xjen na ijuuhan'. Ndo' mantyi
itsijonhan' nan'fieen chama ncjuu na tajnda'to
yuu jon co'ohan'. Ndo' na nnda' Xjen nn'anhin,
jndé sijnda' Tyo'ts'on na nt'uiivi' jonhan.
Ntyii' jonhan yuu jon na taquintyja najaan na
quintjotyenhan jo'. Tyi'jon vi nndui'han jo'.
14Nquii Addn, jon ts'an na tom'aan jndyee. Ndo'
Enoc conduihin ts'an na jndé ntyque' jnda na
jndyocahan' tsjan 'naan' juu Adan. Juu Enoc'fieen
sininjonjfi'oonnasi'man Tyo'ts'on nnon jon ntyja
'mnaan nanmin' na m'anhan quii' nt'anho'. Tso
jon: “Quitquenho' clienta, nquii jon na conduihin
na itye'ntjon jon tsofi'en, jndé ndyo jon yo jndye
min angeles clientaa' jon na fiuan nquii' conduihin.
15Ndyoco'xen jon tsofi'en nn'an ntyja 'naan' na to-
nan'tjahan. Nnts'aa jon na quit'uiityenhan' nque
nn'an na tyi'c'onhan ntyja 'naan' Tyo'ts'on, tsoj-

naan' tsofi'en nnon na tont'ahan na tonan vehan
cjoo' jon. Ndo' mantyi ntyja 'naan' tsofi'en jii'oon

tsan' na tonduehan cjoo' jon.”

Nd¢' vaa jii'oon sinin Enoc'fieen. 16 Nanmin' na
tyi'yuu' jii'oon na coninncyahan, nin'quii'chen
conan'ncyjoo'hin, cota'jfi'oonhan 'nan na cont'a
nn'an, joo nn'an na conduihan nn'anjnan
na tyi'xe'ncyahan na ntco'xen Tyo'ts'onhan.
Cotsam'anhan yo ntyja 'maan' natyia na nt'ue
jndyi n'onhan. Ndo' conan'ntsa jndyihin nchu
vaa na conduihin. Mantyi conan'neinhan jii'oon
ntyja 'maan nquehin ndéé nn'an cha' quitji'
nan'fieen cilenta na t'manntyichen na vaquinjon'
'nan cont'ahan. Nnda' cont'ahan cha' nninncya
nan'fieen yo 'nan na ninjnt'uehan.

Itsiqui'maan’' Judas nn'an na vantyja n'on

17 Majo' 'o' ntyjé na vantyja n'onho' Cristo na
vi'ntyji jaho', cafijjoon' n'onho' joo jii'oon na jndé
tondyeho'. Nquii Jesucristo na conduihin na
itye'ntjon jon jaa, t'ua jon ts'ian ndéé nn'an na tji
jon, ty'ecyahan jfi'oon naya 'naan' jon. 18 Jndue
nan'fieen ndéého' na joo ndyu na mats'ia nc'on
nn'annannan'ciiejnaan’han nn'an na vantyjan'on
Tyo'ts'on. Joohan xia'nmtyi na nta'nguee'han yo
'nan natyia na nt'ue jndyi n'onhan.

Nnda'vaajii'oonnatonan'quindyiinan'fieen'o’.
19Joonanmin'na tyi'yuu'jfi'oon na coninncyahin,
cont'ahin na joo nn'an na vantyja n'on Cristo,
cot'on nan'fieen yo ntyjehan. Cotsam'an nanmin'
cha'xjen na nt'ue jndyi n'on s'ithan, min tyi'c'oon
Espiritu Santo quii' n'onhan.

20 Majo' 'o' ntyjé na vantyja n'onho' Jesucristo
na vi' ntyji jndyi 'o', juu na vantyja n'onho' jon
na ji'uahan', caqueho' ntyja maan'han'. Xjen

na conan'neinho' nnon Tyo'ts'on, nquii Espiritu
Santo quitsi'man jon ndéého' nin jii'oon ndueho'.
21 Nquii Tyo'ts'on m'aan jon na vi'ntyjii jon 'o'.
Ninnquii'chen quintjotyenho' ntyja 'maan'han'.
Viochen xjen na covendoo' tciiiho' juu Xxuee na yo
na nty'ia roho' ntyjii Jesucristo na nndyoy'oon jon
na nnan'xuanho' na tyi'quintyciii na cota'ndo'
fiuaanho'. Nquii jon na conduihin na itye'ntjon jon
jaa.

22 M'an nn'an na ve vaa na m'aan' n'onhan
yo juu jii'oon' Tyo'ts'on. C'onho' na nty'ia ro
nan'fieen ngioho'. 23 N'en ntyjehan na juu 'man
na conan'tjahin itsijonhan' juuhan' cha'vijon
ts'an na jndé tyioohin quityquii' chon. Juu
na vay'oonhan'hin na itsi'ndaa'han' joohan,
quitji' ntcie'ho'han quityquii'han' cha' ndéé
ntsin'man Tyo'ts'on fiuaanhan. Ndo' ndéé mafioon
ntyjehan na t'man jndyi na jndé jnan'tjahan,
quinan'manho' na nty'ia rohan ngioho', majo'
quitsincyaa' jndyihan' n'onho' na juu jnan
na nan'xuanhan, tyi'ngachuhan'ho'. Tsofi'en
nnon 'man na itsimdaa'han'hin yo 'man na
itsity'ahan'hin na tonnon Tyo'ts'on, cuijndo
jndyiho'han'.

Ji'oon na mats'ia na itsit'maan'han' Tyo'ts'on

24 Nquii Tyo'ts'on vaa najndei na conduihin na
nguantyjee' jon 'o' na juu jnan tyi'ntscyaahan'ho'.
Na mayo juu najndei'fieen nninncyaa jon na
nc'onho' naijon na nancoo' jndyi na m'aan jon
na min'nciii jnan tyi'nan'xuanho'. Na nndui na
nnda', nninncyaahan'na nein jndyiho'. 25 Xia'ntyi
nquii Tyo'ts'on conduihin na itsin'man jon fiuan

njanhan, ctitmaan'hin. Ntyja maan' nquii Jesu-
cristo na conduihin na itye'ntjon jon jaa, quitji'
nn'an clienta na nquii Tyo'ts'on taquintyja t'man
conduihin. Juu jon tsofi'en najndei conduihin.
Xia'ntyi nquii jon conduihin na co'xen jon. Vit-
jachen na tui tsofi'en, nan'min' conduihin, ndo'
maculajon conduihin nanein yo ninvaa na ton-
nonchen. Quindui na nnda'.

